
0.0.1 sammasanasuttaṃ

1. evaṃ me sutaṃ: ekaṃ samayaṃ bhagavā kurūsu

viharati kammāsadammaṃnāma kurūnaṃnigamo. ta-

tra kho bhagavā bhikkhū āmantesi bhikkhavo'ti. bha-

dante'ti te bhikkhū bhagavato paccassosuṃ. bhagavā

etadavoca:

2. sammasatha no tumhe bhikkhave, antarā samma-

sananti1? evaṃ vutte aññataro bhikkhu bhagavantaṃ

etadavoca: ahaṃ kho bhante, sammasāmi antarā sam-

masananti. yathā kathaṃ pana tvaṃ bhikkhu, samma-

sasi antarā sammasananti? atha kho so bhikkhu vyā-

kāsi. yathā so bhikkhu vyākāsi, na so bhikkhu bhaga-

vato cittaṃ ārādhesi.

3. evaṃ vutte āyasmā ānando bhagavantaṃ etada-

voca: etassa bhagavā kālo, etassa sugata kālo, yaṃ

bhagavā antarā sammasanaṃ bhāseyya, bhagavato

sutvā bhikkhū dhāressantī'ti. tenahānanda suṇātha,

sādhukaṃmanasikarotha, bhāsissāmī'ti. evaṃ bhante'ti

kho te bhikkhū bhagavato paccassosuṃ. bhagavā eta-

davoca:

4. idha bhikkhave, bhikkhu sammasamāno samma-

sati antarā sammasanaṃ. yaṃ kho idaṃ anekavidhaṃ

nānappakārakaṃ dukkhaṃ loke uppajjati jarāmaraṇaṃ.

idaṃ nu kho2 dukkhaṃ kinnidānaṃ kiṃ samudayaṃ

1antaraṃ sammasanti - machasaṃ, pts.
2idaṃ kho - machasaṃ, pts.

kiñjātikaṃ kimpabhavaṃ, kismiṃ sati jarāmaraṇaṃ

hoti, kismiṃ asati jarāmaraṇaṃ na hotī'ti. so samma-

samāno evaṃ pajānāti: yaṃ kho idaṃ anekavidhaṃ

nānāppakārakaṃ dukkhaṃ loke uppajjati jarāmaraṇaṃ,

idaṃ kho dukkhaṃupadhinidānaṃupadhisamudayaṃ

upadhijātikaṃ upadhipabhavaṃ, upadhismiṃ sati ja-

rāmaraṇaṃ hoti, upadhismiṃ asati jarāmaraṇaṃ na

hotī'ti. so jarāmaraṇañca pajānāti, jarāmaraṇasamu-

dayañca pajānāti, jarāmaraṇanirodhañca pajānāti. yā

ca jarāmaraṇanirodhasāruppagāminī paṭipadā, tañca

pajānāti. tathā paṭipanno ca hoti anudhammacārī. ayaṃ

vuccati bhikkhave, bhikkhu sabbaso sammā dukkhak-

khayāya paṭipanno jarāmaraṇanirodhāya.

5. athāparaṃ sammasamāno sammasati antarā sam-

masanaṃ. upadhi panāyaṃ kinnidāno kiṃ samudayo

kiñjātiko kimpabhavo, kismiṃ sati upadhi hoti, kismiṃ

asati upadhi na hotī'ti. so sammasamāno evaṃ pa-

jānāti, upadhi taṇhānidāno, taṇhāsamudayo, taṇhājā-

tiko, taṇhāpabhavo, taṇhāya sati upadhi hoti, taṇhāya

asati upadhi na hotī'ti. so upadhiñca pajānāti, upadhi-

samudayañca pajānāti, upadhinirodhañca pajānāti, yā

ca upadhinirodhasāruppagāminī paṭipadā, tañca pajā-

nāti. tathā paṭipanno ca hoti anudhammacārī. ayaṃ

vuccati bhikkhave, bhikkhu sabbaso sammā dukkhak-

khayāya paṭipanno upadhinirodhāya.

6. athāparaṃ sammasamāno sammasati antarā sam-

masanaṃ, taṇhā panāyaṃ kattha uppajjamānā uppaj-

jati, kattha nivisamānā nivisatī'ti. so sammasamāno

evaṃ pajānāti3: yaṃ kho kiñci loke4 piyarūpaṃ sāta-

rūpaṃ, etthesā taṇhā uppajjamānā uppajjati, ettha ni-

visamānā nivisati. kiñca loke piyarūpaṃ sātarūpaṃ?

cakkhuṃ loke piyarūpaṃ sātarūpaṃ, etthesā taṇhā

uppajjamānā uppajjati, ettha nivisamānā nivisati. so-

taṃ loke piyarūpaṃ sātarūpaṃ, etthesā taṇhā uppaj-

jamānā uppajjati, ettha nivisamānā nivisati. ghāṇaṃ

loke piyarūpaṃ sātarūpaṃ, etthesā taṇhā uppajjamānā

uppajjati, ettha nivisamānā nivisati. jivhā loke piya-

rūpaṃ sātarūpaṃ, etthesā taṇhā uppajjamānā uppaj-

jati, ettha nivisamānā nivisati. kāyo loke piyarūpaṃ

sātarūpaṃ, etthesā taṇhā uppajjamānā uppajjati, et-

tha nivisamānā nivisati. mano loke piyarūpaṃ sātarū-

paṃ, etthesā taṇhā uppajjamānā uppajjati, ettha nivi-

samānā nivisati.

7. ye hi ke ci bhikkhave, atītamaddhānaṃ samaṇā vā

brāhmaṇā vā yaṃ loke piyarūpaṃ sātarūpaṃ, taṃ nic-

cato addakkhuṃ, sukhato addakkhuṃ, attato addak-

khuṃ, ārogyato addakkhuṃ, khemato addakkhuṃ, te

taṇhaṃ vaḍḍhesuṃ. ye taṇhaṃ vaḍḍhesuṃ, te upa-

dhiṃ vaḍḍhesuṃ. ye upadhiṃ vaḍḍhesuṃ, te duk-

khaṃ vaḍḍhesuṃ. ye dukkhaṃ vaḍḍhesuṃ, te na pa-

rimucciṃsu jātiyā jarāmaraṇena sokehi paridevehi duk-

khehi domanassehi upāyāsehi, na parimucciṃsu duk-

khasmā'ti vadāmi.

3jānāti - machasaṃ, syā.
4yaṃ kho loke - machasaṃ, syā.

8. yepi hi ke ci5 bhikkhave, anāgatamaddhānaṃ sa-

maṇā vā brāhmaṇā vā yaṃ loke piyarūpaṃ sātarū-

paṃ, taṃ niccato dakkhinti6, sukhato dakkhinti. at-

tato dakkhinti, ārogyato dakkhinti, khemato dakkhinti,

te taṇhaṃ vaḍḍhessanti7. ye taṇhaṃ vaḍḍhessanti, te

dukkhaṃ vaḍḍhessanti. te na parimuccissanti jātiyā

jarāmaraṇena sokehi paridevehi dukkhehi domanas-

sehi upāyāsehi. na parimuccissanti dukkhasmā'ti va-

dāmi.

9. yepi hi keci bhikkhave, etarahi samaṇā vā brāhmaṇā

vā yaṃ loke piyarūpaṃ sātarūpaṃ, taṃ niccato pas-

santi, sukhato passanti, attato passanti, ārogyato pas-

santi, khemato passanti, te taṇhaṃ vaḍḍhenti, ye taṇ-

haṃ vaḍḍhenti, te upadhiṃ vaḍḍhenti. ye upadhiṃ

vaḍḍhenti, te dukkhaṃ vaḍḍhenti. ye dukkhaṃ vaḍ-

ḍhenti. te na parimuccanti. jātiyā jarāmaraṇena so-

kehi paridevehi dukkhehi domanassehi upāyāsehi na

parimuccanti dukkhasmā'ti vadāmi.

10. seyyathāpi bhikkhave, āpānīyakaṃso8 vaṇṇasam-

panno gandhasampanno rasasampanno, so ca kho vi-

sena saṃsaṭṭho. atha puriso āgaccheyya ghammāhi-

tatto ghammapareto kilanto tasito pipāsito. tamenaṃ

evaṃ vadeyyuṃ: ayaṃ te ambho purisa, āpānīyakaṃso

vaṇṇasampanno gandhasampanno rasasampanno, so

5ye hi ke ci - sīmu.
6dakkhissanti - machaṃ syā.
7vaḍḍhassanti - machasaṃ
8āpānīyakaṃso - syā, pts

ca kho visena saṃsaṭṭho, sace ākaṅkhasi piva9. pi-

vato hi kho taṃ chādissati10 vaṇṇenapi gandhenapi

rasenapi. pītvā11 ca pana tatonidānaṃmaraṇaṃ vā ni-

gacchasi, maraṇamattaṃ vā dukkha'nti. so taṃ pānī-

yakaṃsaṃ sahasā apaṭisaṅkhā piveyya, na paṭinissaj-

jeyya so tatonidānaṃ maraṇaṃ vā nigaccheyya, ma-

raṇamattaṃ vā dukkhaṃ.

11. evameva kho bhikkhave, ye hi ke ci atītamaddhā-

naṃ samaṇā vā brāhmaṇā vā yaṃ loke piyarūpaṃ sā-

tarūpaṃ, taṃ niccato addakkhuṃ, sukhato addakkhuṃ,

attato addakkhuṃ, ārogyato addakkhuṃ, khemato ad-

dakkhuṃ. te taṇhaṃ vaḍḍheyyuṃ. ye taṇhaṃ vaḍ-

ḍhesuṃ, te upadhiṃ vaḍḍhesuṃ. ye upadhiṃ vaḍḍhe-

suṃ, te dukkhaṃ vaḍḍhesuṃ. ye dukkhaṃ vaḍḍhe-

suṃ. te na parimucciṃsu jātiyā jarāmaraṇena sokehi

paridevehi dukkhehi domanassehi upāyāsehi. na pa-

rimucciṃsu dukkhasmā'ti vadāmi.

12. yepi hi ke ci12 bhikkhave, anāgatamaddhānaṃ

samaṇā vā brāhmaṇā vā yaṃ loke piyarūpaṃ sātarū-

paṃ, taṃ niccato dakkhinti13, sukhato dakkhinti. at-

tato dakkhinti, ārogyato dakkhinti, khemato dakkhinti,

te taṇhaṃ vaḍḍhessanti14. ye taṇhaṃ vaḍḍhessanti,

9pivasi - sīmu, pibeyyāsi - sī2.
10chādessati - sīmu, machasaṃ.
11pivitvā - sīmu. machasaṃ, syā, sī2.
12ye hi ke ci - sīmu.
13dakkhissanti - machaṃ syā.
14vaḍḍhassanti - machasaṃ

te dukkhaṃ vaḍḍhessanti. te na parimuccissanti jā-

tiyā jarāmaraṇena sokehi paridevehi dukkhehi doma-

nassehi upāyāsehi. na parimuccissanti dukkhasmā'ti

vadāmi.

13. yepi hi keci bhikkhave, etarahi samaṇā vā brā-

hmaṇā vā yaṃ loke piyarūpaṃ sātarūpaṃ, taṃ nic-

cato passanti, sukhato passanti, attato passanti, ārog-

yato passanti, khemato passanti, te taṇhaṃ vaḍḍhenti,

ye taṇhaṃ vaḍḍhenti, te upadhiṃ vaḍḍhenti. ye upa-

dhiṃ vaḍḍhenti, te dukkhaṃ vaḍḍhenti. ye dukkhaṃ

vaḍḍhenti. te na parimuccanti. jātiyā jarāmaraṇena

sokehi paridevehi dukkhehi domanassehi upāyāsehi

na parimuccanti dukkhasmā'ti vadāmi.

14. ye ca kho ke ci bhikkhave, atītamaddhānaṃ sa-

maṇā vā brāhmaṇā vā yaṃ loke piyarūpaṃ sātarū-

paṃ, taṃ aniccato addakkhuṃ, dukkhato addakkhuṃ,

anattato addakkhuṃ, rogato addakkhuṃ, bhayato ad-

dakkhuṃ. te taṇhaṃpajahiṃsu. ye taṇhaṃpajahiṃsu,

te upadhiṃ pajahiṃsu. ye upadhiṃ pajahiṃsu, te duk-

khaṃ pajahiṃsu. ye dukkhaṃ pajahiṃsu, te parimuc-

ciṃsu jātiyā jarāya maraṇena sokehi paridevehi duk-

khehi domanassehi upāyāsehi parimucciṃsu dukkha-

smā'ti vadāmi.

15. yepi hi ke ci bhikkhave, anāgatamaddhānaṃ sa-

maṇā vā brāhmaṇā vā yaṃ loke piyarūpaṃ sātarū-

paṃ, taṃ aniccato dakkhinti, dukkhato dakkhinti, anat-

tato dakkhinti, rogato dakkhinti, bhayato dakkhinti.

te taṇhaṃ pajahissanti. ye taṇhaṃ pajahissanti, te

dukkhaṃ pajahissanti. te na parimuccissanti jātiyā

jarāmaraṇena sokehi paridevehi dukkhehi domanas-

sehi upāyāsehi na parimuccissanti15 dukkhasmā'ti va-

dāmi.

16. yepi hi ke ci bhikkhave, etarahi samaṇā vā brā-

hmaṇā vā yaṃ loko piyarūpaṃ sātarūpaṃ, taṃ anic-

cato passanti, dukkhato passanti, anattato passanti,

rogato passanti, bhayato passanti. te taṇhaṃ paja-

hanti. ye taṇhaṃ pajahanti, te upadhiṃ pajahanti. ye

upadhiṃ pajahanti, te dukkhaṃ pajahanti. ye duk-

khaṃ pajahanti, te parimuccanti jātiyā jarāya mara-

ṇena sokehi paridevehi dukkhehi domanassehi upāyā-

sehi, parimuccanti dukkhasmā'ti vadāmi.

17. seyyathāpi bhikkhave, āpānīyakaṃso vaṇṇasam-

panno gandhasampanno rasasampanno, so ca kho vi-

sena saṃsaṭṭho. atha puriso āgaccheyya ghammābhi-

tatto ghammapareto kilanto tasito pipāsito tamenaṃ

evaṃ vadeyyuṃ: ayaṃ te ambho purisa, āpānīyakaṃso

vaṇṇasampanno gandhasampanno rasasampanno, so

ca kho visena saṃsaṭṭho sace ākaṅkhasi piva, pivato

hi kho taṃ chādissati vaṇṇenapi gandhenapi rasenapi.

pītvā ca pana tatonidānaṃ maraṇaṃ vā nigacchasi,

maraṇamattaṃ vā dukkha'nti. atha kho bhikkhave,

tassa purisassa evamassa: sakkā kho me ayaṃ surāpi-

pāsitā pānīyena vā vinetuṃ, dadhimaṇḍakena vā vine-

15parimuccanti - sīmu. syā.

tuṃ, matthaloṇikāya16 vā vinetuṃ, loṇasovīrakena vā

vinetuṃ. na tvevāhaṃ taṃ piveyyaṃ, yaṃmama assa

dīgharattaṃ ahitāya dukkhāyā'ti. so taṃ āpānīyakaṃ-

saṃ paṭisaṅkhā na piveyya, paṭinissajjeyya. so tatoni-

dānaṃ na maraṇaṃ vā nigaccheyya, maraṇamattaṃ

vā dukkhaṃ.

18. evameva kho bhikkhave, ye hi ke ci atītamaddhā-

naṃ samaṇā vā brāhmaṇā vā yaṃ loke piyarūpaṃ sā-

tarūpaṃ, taṃ aniccato addakkhuṃ, dukkhato addak-

khuṃ, anattato addakkhuṃ, rogato addakkhuṃ, bha-

yato addakkhuṃ. te taṇhā pajahiṃsu. ye taṇhā paja-

hiṃsu. te upadhiṃ pajahiṃsu. ye upadhiṃ pajahiṃsu.

te dukkhaṃ pajahiṃsu. ye dukkhaṃ pajahiṃsu, te pa-

rimucciṃsu jātiyā jarāya maraṇena sokehi paridevehi

dukkhehi domanassehi upāyāsehi parimucciṃsu duk-

khasmā'ti vadāmi.

19. yepi hi ke ci bhikkhave, anāgatamaddhānaṃ sa-

maṇā vā brāhmaṇā vā yaṃ loke piyarūpaṃ sātarū-

paṃ, taṃ aniccato dakkhinti, dukkhato dakkhinti, anat-

tato dakkhinti, rogato dakkhinti, bhayato dakkhinti.

te taṇhaṃ pajahissanti. ye taṇhaṃ pajahissanti, te

dukkhaṃ pajahissanti. te na parimuccissanti jātiyā

jarāmaraṇena sokehi paridevehi dukkhehi domanas-

sehi upāyāsehi na parimuccissanti17 dukkhasmā'ti va-

dāmi.

16bhaṭṭhaloṇikāya - machasaṃ, maṭṭhaloṇikāya - syā, pts.
17parimuccanti - sīmu. syā.

20. yepi hi ke ci bhikkhave, etarahi samaṇā vā brā-

hmaṇā vā yaṃ loko piyarūpaṃ sātarūpaṃ, taṃ anic-

cato passanti, dukkhato passanti, anattato passanti,

rogato passanti, bhayato passanti. te taṇhaṃ paja-

hanti. ye taṇhaṃ pajahanti, te upadhiṃ pajahanti. ye

upadhiṃ pajahanti, te dukkhaṃ pajahanti. ye duk-

khaṃ pajahanti, te parimuccanti jātiyā jarāya mara-

ṇena sokehi paridevehi dukkhehi domanassehi upāyā-

sehi, parimuccanti dukkhasmā'ti vadāmi.

